
Postanite članovi Skupštine SOS Dječijih sela Bosne i Hercegovine! 
 
Predstavništvo strane humanitarne organizacije SOS Kinderdorf International, sa 
sjedištem u Sarajevu, kolokvijalno poznato kao SOS Dječija sela u Bosni i Hercegovini 
prolaze proces lokalne registracije. U osnovi to znači da ćemo u periodu pred nama 
prestati djelovati kao predstavništvo strane humanitarne organizacije i početi djelovati 
kao lokalna nevladina organizacija „SOS Dječija sela u BiH”. 
 
Zašto tražimo članove Skupštine SOS Dječijih sela u BiH? 
 
SOS Kinderdorf International je najveća svjetska organizacija za brigu o djeci bez 
roditeljskog staranja i pomoć djeci i mladima u riziku, a djelujemo u više od 130 zemalja 
svijeta. Nakon lokalne registracije ostat ćemo dio Federacije SOS Kinderdorf 
International, ali sa još većim značajem, jer umjesto predstavništva postajemo 
punopravna članica Federacije. Ovo je veliki i važan korak na našem putu 
samoodrživosti i nakon 30 godina djelovanja kao Predstavništvo, pravimo korak koji 
znači dugoročnu opstojnost i dugoročni nastavak našeg rada u BiH sa ciljem podrške 
svakom djetetu bez roditeljskog staranja, svakom djetetu u riziku da izgubi roditeljsko 
staranje, svakoj mladoj osobi koja je odrasla bez staranja ili dolazi iz porodice u riziku. 
 
U našoj važnoj misiji i u ovom velikom koraku jednu od ključnih uloga će imati osobe koje 
će kao članovi Skupštine SOS Dječijih sela BiH, a kasnije i Upravnog i Nadzornog odbora, 
usmjeravati i nadzirati djelovanje naše organizacije. S obzirom na to da postajemo 
punopravni član Federacije SOS Kinderdorf International, to znači da ćemo imati i trajnu 
pomoć, podršku i vodstvo Generalnog sekretarijata Federacije u ovom procesu i u 
našem djelovanju nakon što se lokalno registrujemo, slijedeći sve standarde SOS KDI i 
zadržavajući brend i sve obaveze i prednosti koje s njim dolaze. 
 
U ovoj fazi tražimo i pozivamo da se prijave osobe zainteresovane da postanu članovi 
Skupštine SOS Dječijih sela BiH. Učešće u radu Skupštine i drugih tijela Organizacije je 
na volonterskoj osnovi. 
 
Kakve osobe tražimo i ko su buduće članice i članovi Skupštine SOS Dječijih sela 
BiH? 
 
Tražimo osobe sa snažnim etičkim integritetom, što uključuje spremnost da prođete sve 
provjere koje nalažu naše politike i pravilnici. 
 
Osobe koje razumiju i prihvataju nestranački, nekonfesionalni, neprofitni karakter SOS 
Dječijih sela BiH i spremni su takav karakter organizacije sačuvati. 
 
Osobe koje sa entuzijazmom i strašću žele da se bave podrškom i pomoći našim ciljnim 
skupinama i da doprinesu ostvarenju ciljeva organizacije. Entuzijastično gledaju na 
pitanje dječijih prava i socijalnog razvoja, na misiju SOS Dječijih sela, na unaprjeđenje 
stanja djece i porodica s djecom, na osiguravanje stabilnog finansiranja ovim naporima 
i programima. 

Osobe koje nemaju sukob interesa za ovu poziciju, tj. koje nisu uposlenici SOS Dječijih 
sela BiH, nisu članovi porodica radnika SOS Dječijih sela BiH ili članovi porodica drugih 
osoba u Skupštini, osobe koje nisu u poslovnoj vezi sa SOS Dječijim selima i nisu 
uposlenici, vlasnici ili članovi uprave firmi s kojima SOS Dječija sela posluju. 
 
Osobe koje imaju holistički pogled i pristup. Iskazuju želju i znaju razmišljati „izvan 
kutije“, kreativno pristupati i ponuditi značajnu ličnu ekspertizu u određenim poljima.  
 
Osobe sposobne da strateški promišljaju i razmišljaju unaprijed i dugoročno. 
 
Osobe sposobne da identificiraju i analiziraju izazove, spremni da redovno propituju 
strateške pravce razvoja, planiraju i nadziru strateški razvoj, kao i da osiguraju prikladno 
korištenje resursa organizacije. 
 
Znatiželjne osobe koje su spremne da ugrabe priliku i stalno uče i nadograđuju se.  
 
Zainteresovane za razvoj organizacije i pomognu menadžmentu da dostigne potrebe 
populacije o kojoj brinemo. 
 
Osobe koje dolaze iz različitih polja i nose različite ekspertize, od onih koji dolaze iz 
oblasti socijalne zaštite, obrazovanja ili zdravstva, do osoba koje nose ekspertizu u 
finansijama, pravu, menadžmentu, poslovanju, odnosima s javnošću i prikupljanju 
sredstava, projektnom menadžmentu, itd. Osobe svjesne lokalnog konteksta, uslova i 
prilika rada u BiH, a SOS Dječija sela u BiH će u procesu izbora nastojati pored 
profesionalne raznovrsnosti osigurati i gender balans, balans u godinama, kao i etničku 
i teritorijalnu raznolikost članova skupštine. 
 
Osobe spremne da izdvoje vrijeme za najmanje jedan redovni i moguće više vanrednih 
sjednica Skupštine SOS Dječijih sela BiH, kao i u posebnim radnim grupama u slučaju 
potrebe. S obzirom na to da se radi o procesu osnivanja nešto češći sastanci se očekuju 
u procesu osnivanja lokalne organizacije. Osobe spremne da u slučaju izbora u Upravni 
odbor ili Nadzorni odbor izdvoje vrijeme za pripremu i odazivanje na najmanje četiri 
godišnja redovna sastanka, a po potrebi i češće. Osobe spremne da prođu orjentaciju i 
izdvoje vrijeme za upoznavanje i razumijevanje SOS Dječijih sela BiH. 
 
Osobe iskreno i potpuno predane zaštiti sigurnosti djece i spremne da se nose sa 
izazovima koje bavljenje ovom temom nosi. 
 
Osobe spremne da učestvuju u radu skupštine aktivno, da daju najbolje savjete i upute 
za usmjeravanje organizacije. Osobe sposobne da pravovremeno donesu teške i važne, 
strateški promišljene odluke. 
 
Osobe spremne da praktikuju odgovornost i osnovno dobro upravljanje u skladu sa 
standardima SOS organizacije kao i u skladu sa nacionalnim zakonima i propisima. 

Poželjno je poznavanje engleskog jezika. S obzirom na međunarodni karakter 
organizacije dokumenti i politike po kojima smo dužni djelovati često su na engleskom 
jeziku kao i međunarodna komunikacija te je stoga znanje engleskog jezika poželjno. 
 
Osobe spremne i sposobne da budu članovi upravnih tijela nacionalne asocijacije koja 
je najveći pružatelj usluga za djecu bez roditeljskog staranja u BiH i dio najveće 
međunarodne organizacije za brigu o djeci bez roditeljskog staranja. 
  
Kako se prijaviti? 
 
Molimo da imate na umu da je broj članova Skupštine ograničen. Očekujemo značajan 
broj prijava, a Komisija će vršiti odabir u skladu sa propisanim kriterijima te stoga nismo 
u mogućnosti uključiti sve zainteresovane osobe. 
 
Molimo popunite obrazac za prijavu ukoliko se želite kandidovati za člana 
Skupštine SOS Dječijih sela u BiH. Obrazac je dostupan na linku  
 
https://forms.office.com/e/GEbQaHykP3 
 
Nakon popunjavanja obrasca možete očekivati email s molbom da dostavite svoj CV, 
kao i poziv za razgovor sa Komisijom za odabir članova Skupštine SOS Dječijih sela u 
BiH. 
 
Mogućnost za prijavu će ostati otvorena do 31.8.2024. godine. Komisija za odabir 
ostavlja mogućnost produžavanja roka po vlastitoj odluci. 
 
U slučaju bilo kakvih izazova ili problema prilikom prijave molimo javite se na email: 
edin.kolenda@sos-ds.ba 
  
Najsrdačnije Vam se zahvaljujemo za iskazano interesovanje za učešće u ovom važnom 
procesu i velikom iskoraku za SOS Dječija sela u BiH i na spremnosti da date dodatni 
doprinos našem nastojanju da nijedno dijete ne odrasta samo! 

